
 RAAVÂ ÁIGÁPUÁTUTORJUU OCCEI 
 
ALMOS Áigápuátutoorjâ lii ohtsâškode eres áigápuátutorjuu tievâsmittee   

tárbukuorâttâllum já majemuusajasâš ekonomâlâš toorjâ. Áigápuátutoorjâ 

vuáđuduvá áigápuátutoorjâlaahân.   

  

Áigápuátutorjuu vievâst torvojeh ulmuu já perruu eellim tááhust velttidmettum 

áigápuáđu, talle ko vuosâsajasiih puáđuh tego pälkki, iäláttâs, pargottesvuotâtorvo, 

oppâtoorjâ, párnáitipšo toorjâ, aassâmtoorjâ, elettemiše/-toorjâ, šiäštuh tet. puáđuh já 

omâdâh iä pijssáá kuáhtuláid eellimkoloid teikâ tai finnim ááiján.  Juáhhást lii 

kenigâsvuotâ navcâidis mield anneeđ huolâ alnestis já jieijâs elettemistis sehe 

pelikyeimi já vyeliahasii päärni elettemist. Áigápuátutoorjâ lii uáivildum 

koskâpuddâsii já ohtâgâskuáhtásii iššeen. 

 

ÁIGÁPUÁTU- Áigápuátutorjuu stuárudâh miärášuvá jyehi mánuppaje kiävtust leijee       

TORJUU MEERI puáđui/vaarij já áigápuátutorjust vuotânväldimnáál koloi iäruttâs vuáđuld.  

Áigápuátutoorjâkolloon iä vääldi vuotân loovnâi máávsuid. Kolloon váldojeh vuotân 

vuáđu-uási já eres áigápuátutoorjâlaavâ miäldásiih vuotânväldimnáál koloh.  

 

 

VUÁĐU-UÁŠI Áigápuátutorjuu vuáđu-uásih láá  1.1.2014 rääjist: 
  Ohtuunis ässee   480,20 € 

  Ohtuunishuolâtteijee  528,22 € 

  Näimipaarâ/ávuspaarâ, eres 18 i. tiävdám 408,17 € 

  Vanhimijdiskuin ässee 18 i. tiävdám 350,55 € 

  10 - 17 –ihásâš pärni 1. pärni  336,14 € 

  Vuálá 10-ihásâš pärni 1. pärni  302,53 € 
  Vuáđu-uási ana sistees: 

  * purrâmuškoloid  * páihálâš jotoluv koloid 

  * pivtâskoloid   * aavismáávsuid 

  * uccâ tiervâsvuođâhuolâttâskoloid * televisiolopemáávsu 

  * persovlii já pääihi putesvuođâ koloid * puhelinkoloid 

* puđâldem- já virkosmittemtooimâ koloid sehe västideijee ulmuu já perruu 

jyehipiäiválii áigápuátun kullee koloid. 

  Vuáđu-uási lasseen eres vuáđukolloon váldojeh tárbulii stuárusâžžân vuotân: 

* aassâmtoorjâlaavâ 6 §:st uáivildum aassâmkoloh* tálutuálušleđgâ 

(láigu, čääci, lieggimkoloh)   *uccáá stuárráábeh  

* päikkitáhádâsmáksu     tiervâsvuođâhuolâttâskoloh 

 

VYELEDUM  Vuáđu-uási pyehtih vyelediđ, jis olmooš tohálâš sujâttáá piettâl pargoost      

VUÁĐU-UÁSI teikâ pargovyeimipoolitlii tooimâst. Vuáđu-uási pyehtih vyelediđ ucemustáá   

  20 % já enâmustáá 40 % . 

 

ÁIGÁPUÁTUTORJUU 

MAASÂDPEERRÂM Talle ko merideh mieđettiđ áigápuátutorjuu, pyehtih siämmást meridiđ, ete torjuu 

peerrih maasâd, jis torjuu uážžost láá puáđuh teikâ väärih teikâ vuoigâdvuotâ hiätun, 

mii tuurvâst elettem, mutâ puáđuh/väärih/hiäđuh iä torjuu mieđeetdijn lah suu 

meridemnáál teikâ kevttimnáál.   

 

Maasâdpeerrâm pyehtih toohâđ meid, jis torjuu mieđettem lii vuáđudum tátulávt 

adelum puástu tiäđoid teikâ almottâskenigâsvuođâ tátulis tovâhánnáákyeđđimân. 

UCÂMUŠ JÁ ÁIGÁPUÁTUTOORJÂUCÂMUŠ 

ÄÄIGIVÄRIDEM ráhtoo kirjálávt já toimâttuvvoo čujottâsân Aanaar sosiaaltoimâttâh, Piiskuntie 2 

99800  AVVEEL.  Ucâmuš puáhtá kyeđđiđ meid sosiaaltoimâttuv kanslian. Stivrim já 

ravvim sehe ääigivääridmeh sosiaalpargeid sosiaaltoimâttuv kansliast vu-vá tme 9.00 - 

15.00 puh. 687 274, 040-534 3924.  Puhelinäigi sosiaalpargeid vu-vá  tme 12.30- 

13.30. Vyerdimääigih molsâšudeh, te kannat väldiđ ohtâvuođâ puorijn aaigijn.  

 

  Ucâmuš kalga rähtiđ já kyeđđiđ ton mánuppaje ääigi, kuás áigápuátutorjuu tárbu 

  lii.  

 

UCÂMUŠ  Áigápuátutoorjâucâmušân kalga toimâttiđ lahtosijd čuávuvávt: 

LAHTOSEH 

  * Tuođâšeh puoh puáđuin 

- Päälhih, puáđuh áámmátháárjutmist teikâ irâtteijeepuáđuh, iäláttâsah, 

pargottesvuotâpeiviruuđah, ennivuotâ- já vaanhimijruuđah, puácuvuotâpeiviruuđah, 

párnáitipšo toorjâ, oppâtoorjâ já oppâlovnâ, pärnilaseh, aassâmtoorjâ, elettemtoorjâ 

sehe eres puáđuh teikâ puáđuh omâduvvâst. Puásuiomâsteijeeh kalgeh toimâttiđ 

puásuipuáđuinis palgâs persovntiliváldusijd. 

   

  * Tuođâšeh puoh koloin 

     -láigureekkig teikâ -kuittâ 

     -algâalgâliih šleđgârekigeh já tuođâšeh eres aassâmkoloin 

     -algâalgâliih rekigeh tiervâsvuođâhuolâttâskoloin, talkkâsijn resepteh já uástukuuitâh 

 

  * Viäruttâsmiärádâs majemužžân nanodum viäruttâsâst 

      Puásuiomâsteijein čielgiittâs puásuituálu puáđuin 

 

* Siämmáá purrâmâšjuávhu ässeeh kalgeh toimâttiđ paaŋki tiliváldusijd kyevti 

oovdeb mánuppaajeest puoh purrâmâšjuávhu jesânij tiilijn. 

 

* Irâtteijeeh já áámmáthárjutteijeeh kalgeh toimâttiđ majemuš kevttimnáál leijee 

puáđusrekinistem já táásus sehe eres máhdulijd irâttâs tooimâ kovvejeijee čielgiittâsâid. 

Uuccâmmánuppaje ovdebáá mánuppaajeest kalga toimâttiđ reekkigtuálu mánuppaje 

puáđuin já koloin (mánuppajevyejimeh). 

 

  TÄRHIBIJD TIÄĐUID FINNEE KANSLIAST  puh. 687 274, 040-534 3924. 

 

OCCEE TIÄĐUI- Áigápuátutorjuu occee, suu perruujesáneh já elettemviälvuliih sehe  

ADELEM- JÁ táárbu mield sii huolâtteijeeh já hiäđukocceeh kalgeh adeliđ puoh    

ALMOTTEM- sii tiäđust leijee áigápuátutoorjân vaikutteijee velttidmettum     

KENIGÂSVUOTÂ tiäđuid. Áigápuátutorjuu occee kalga ájáttâlhánnáá almottiđ  

  nubástusâin, moh láá tábáhtum suu tiilijn.   

  

 

Tiäđuiadelem- já almottemkenigâsvuotâ vuáđuduvá    

ÁIGÁPUÁTUTOORJÂLAAVÂ 17  §:án já  

LAAHÂ SOSIAALHUOLÂTTÂS ÄŠŠIGÂS SAJATTUVVÂST JÁ 

VUOIGÂDVUOĐÂIN 12 §: án   

sehe HALDÂTTÂHLAAVÂ 31 §:án. 

Aanaar sosiaaltoimâttuvvâst lii vuoigâdvuotâ já máhđulâšvuotâ finniđ 

AIL:st tiäđuid teknisii kevttimohtâvuođâ vievâst. 

  


